
GOUVÈNÈ CUOMO ANONSE GID PREVANSYON KONT MÈT KAY SAN PÈSONALITE POU BANK K AP BAY 

PRÈ YO POU PWOTEJE LOKATÈ YO EPI POU RANFÒSE KOMINOTE YO 

 

 

Gid DFS ki Pwopoze Pral Ede Ankouraje Bank Yo Prete Lajan ba Mèt Kay ki Responsab yo 

 

 

Jodi a, Gouvènè Andrew M. Cuomo te anonse Gid Prevansyon kont Mèt Kay san Pèsonalite (SPG) pou 

bank prè yo pou ede pwoteje lokatè yo, ranfòse kominote yo, epi ankouraje envestisman dirab alontèm 

nan lojman lokasyon. Gid yo gen ladan nouvo règleman Community Reinvestment Act (CRA) (Lwa sou 

Re-Envestisman nan Kominote) nan Department of Financial Services (DFS) (Depatman Sèvis Finansye) k 

ap ankouraje yo bank yo pou prete lajan ba mèt kay ki pran angajman pou sante yon kominote 

alontèm – olye yo pwopriyetè kay san pèsonalite ki bezwen fè lajan rapid epi ki kite bilding yo tonbe nan 

move eta.  

 

Gouvènè Cuomo di konsa, “Lojman ki pwoteje ak bon mache enpòtan pou fòs katye lokal yo, epi 

gouvènman eta a ap jwe wòl li pou satisfè bezwen sa a lè nou sipòte mèt kay ki bay bon chwa lojman. 

Gid sa yo ap ede asire bank yo ap fè bon prè ba moun ki gen yon enterè espesyal nan kominote yo, olye 

moun k ap chèche sèlman souse resous kominote a.” 

 

Benjamin M. Lawsky, Sipè-Entandan Sèvis Finansye, di konsa, “Bank yo se gadyen enpòtan nan deside 

kimoun ki vin yon mèt kay nan kominote lokal yo nan eta a. Gid Prevansyon kont Mèt Kay san Pèsonalite 

ap bay yon prim ankourajman puisan pou bank yo pou achtè alontèm ki responsab - alaplas mèt kay k ap 

abize lokatè yo nan chèche fè gwo pwofi.”  

 

Community Reinvestment Act (CRA) (Lwa sou Re-Envestisman nan Kominote) ankouraje bank yo satisfè 

bezwen kredi kominote yo, sitou kominote kote moun yo touche ti revni ak revni modere. Depatman 

Sèvis Finansye, ki revize rannman bank yo bay nan satisfè obligasyon CRA, bay nouvo Gid Prevansyon 

kont Mèt Kay san Pèsonalite ki endike aklè prè ki nuizib pou kondisyon lojman lokasyon ki bon ak pa chè 

p ap kalifye pou kredi CRA. Sa ap bay yon prim ankourajman enpòtan pou bank yo prete lajan ba mèt 

kay ki responsab.  



 

Haitian Creole 

Domaj kriz finansye a kite nan anpil kominote fè Gid Prevansyon kont Mèt Kay san Pèsonalite gen yon 

enpòtans espesyal. Nan gwo pwogrè byen imobilye ki te fèt anvan kriz la, kèk envestisè te achte 

pwopriyete lokasyon avèk gwo kantite finansman dèt akòz previzyon ogmantasyon nan valè pwopriyete 

yo. Lè revni nan lwaye pa t ase pou depans dèt yo, kèk nan envestisè sa yo te redui antretyen bilding yo 

anpil pou redui depans, ki te souvan lakòz vyolasyon grav kòd konstwiksyon an. Nan lòt ka yo, envestisè-

mèt kay k ap chèche pi gwo revni nan lokasyon te deplase lokatè ki la deja yo.  

 

Lè pri a enpòtan, si se pa sa sèlman, faktè motivasyon nan pwosesis chwa bank yo pou yon achtè ak 

kondisyon fizik pwopriyete a pa konsidere ase lavant lan kapab mennen yon nan sik defo, deteryorasyon, 

sezi-ipotèk, ak lavant repete. Sik sa a gen yon efè segondè anplis bilding endividyèl la, epi li kapab lakòz 

degradasyon katye a.  

 

Pou ede rezoud pwoblèm sa yo, Sipè-Entandan Lawsky jodi a te prezante Gid Prevansyon kont Mèt Kay 

san Pèsonalite (SPG) Gouvènè Cuomo a nan yon lèt li te voye ba endistri labank lan. Kèk nan dispozisyon 

enpòtan yo se:  

• Fè li klè pou endike prè ki nuizib pou lojman bon mache yo oswa pou kondisyon katye a, 

fasilite kondisyon pou viv anba estanda, oswa garanti nan yon move mannyè p ap kalifye pou 

kredi CRA. Pa egzanp, prè pou moun ki prete lajan ki gen yon gwo kantite vyolasyon kòd 

konstwiksyon oswa prè yo te jwenn ki twò gwo(twòp finansman dèt) p ap resevwa kredi CRA.  

• Prezantasyon aksyon kote y ap jwenn konsiderasyon pozitif CRA, tankou travay avèk depatman 

lojman gouvènman lokal, gwoup kominote, ak devlopè kalifye ki oryante pou konsèvasyon, ak 

kontwòl pòtfolyo prè pou detèmine si bilding plizyè fanmi yo antreteni kòrèkteman epi si yo pa 

gen plizyè vyolasyon grav kòd konstwiksyon.  

• Ede amelyore fason yo swiv vyolasyon moun ki prete lajan yo yon fason rapò medya yo sou 

vyolasyon kòd konstwiksyon an, plent lokatè ak plent gwoup konsomatè oswa ajans gouvènman 

an kapte.  

• Asire enstitisyon prè yo egzije moun k ap revize evalyasyon yo endepandan avèk tranzaksyon 

an poukont li pou evite konfli enterè.  

• Ankouraje enstitisyon prè yo pou kreye estrateji asistans alekri pou kominote a pou devlope 

oswa amelyore relasyon nan kominote bank yo sèvi yo. 

 

Yon kopi lèt Sipè-Entandan Lawsky voye ba endistri bank lan sou Gid Prevansyon kont Mèt Kay san 

Pèsonalite disponib la a.  

